
Jo‘rayeva Gulshodaxon Ibrohimjon qizi
Andijon davlat chet tillari instituti, Ijtimoiy gumanitar fanlar,
Pedagogika va psixologiya kafedrasi o‘qituvchisi

Annotatsiya: Ushbu maqolada bo‘lajak o‘qituvchining mutuxassis sifatida faoliyati samaradorligi, taʼlimni jozibador 
tashkil etishi va o‘z faoliyatini ijodiy jihatdan mukammal boshqara olishi bilan bog‘liq bo‘lgan, kutilmagan vaziyatlarda 
kreativ yondashuv asosida ishni tashkil etish masalalari mazmuni keng tahlil etilgan. Bu bilan bog‘liq bo‘lgan talabalarni 
kasbiy faoliyatga tayyorlash uchun nazariy, ilmiy va metodik jihatdan ko‘rsatmalar mazmuni ham yoritib berilgan.

Kalit so‘zlar: kasbiy faoliyat, pedagogik faoliyat, improvizatsiya, pedagogik improvizatsiya, ijodiy sifatlar, pedagogik 
mahorat,vaziyatga moslashish, improvizatsiya qobiliyati, kutilmagan vaziyatlar.
Abstract: This article provides a comprehensive analysis of the content of the issues of organizing work in unexpected 
situations based on a creative approach, which are related to the effectiveness of the future teacher’s work as a specialist, 
the ability to organize education in an attractive way and the ability to creatively manage his/her own activities. The con-
tent of theoretical, scientific and methodological guidelines for preparing students for professional activity related to this 
is also highlighted.

Key words: professional activity, pedagogical activity, improvisation, pedagogical improvisation, creative qualities, peda-
gogical skills, adaptation to the situation, improvisation skills, unexpected situations.
Аннотация: В данной статье всесторонне анализируется содержание вопросов организации работы в непред-
виденных ситуациях на основе творческого подхода, связанного с эффективностью работы будущего учителя 
как специалиста, способностью привлекательно организовывать обучение и умением творчески управлять соб-
ственной деятельностью. Также рассматривается содержание теоретических, научных и методических рекомен-
даций по подготовке студентов к профессиональной деятельности.

Ключевые слова: профессиональная деятельность, педагогическая деятельность, импровизация, педагогиче-
ская импровизация, творческие качества, педагогическое мастерство, адаптация к ситуации, навыки импрови-
зации, непредвиденные ситуации.

KIRISH
Zamonaviy ta’limning rivojlanish tendensiyalari, shaxsga yo‘naltirilgan kasbiy talablar pedagogning ijodiy 

shaxsiyatini shakllantirishga, uning ijodiy salohiyatini amalga oshirishga va faoliyatining individual uslubini 
rivojlantirishga bo‘lgan ehtiyojni kuchaytiradi. Pedagog, ijodiy shaxs sifatida, nafaqat pedagogik mahoratni 
egallashi, balki pedagogik intuitsiya va pedagogik improvizatsiya qobiliyatini ham rivojlantirishi zarur. Ushbu 
ehtiyoj pedagogik faoliyatning o‘ziga xosligi va pedagogik jarayon shart-sharoitlaridan kelib chiqadi. Improvizat-
siya muammosi har doim dolzarb bo‘lib, o‘qituvchi “subyekt-subyekt” tizimida faoliyat yuritadi, bunda o‘zaro 
ta’sirning variantliligi, javob reaksiyalarining kutilmaganligi va bu holat vaqtning cheklangan sharoitida vaziyatni 
darhol tahlil qilish hamda qaror qabul qilishni talab qiladi.

O‘quv-tarbiya jarayonida rejalashtirilmagan holatlar juda ko‘p yuz berib, ko‘pincha o‘qituvchini dars rejasi-
dagi ayrim jihatlarni tuzatish bilan cheklanib qolmay, balki uni butunlay o‘zgartirishga majbur qiladi. Faqatgina 
qarorlarni tez va samarali qabul qilish, ularning o‘quv-tarbiyaviy vaziyatga moslashtirish, o‘qituvchining sifatli, 
mahoratli amalga oshirishi darsni kerakli yo‘nalishga yo‘naltirish va belgilangan maqsadlarga erishishni ta’min-
lashi mumkin. 

Shundan kelib chiqib, sifatli ta’limni tashkil etuvchi sifatida bo‘lajak o‘qituvchilarni har tomonlama yetuk, 
yuksak kasbiy malakalarni egallangan, pedagogik faoliyatning har bir bosqichida to‘g‘ri xatti-harakatlarni tanlab 
olish ko‘nikmasiga ega bo‘lgan mutaxassislarni tayyorlash masalasi muhim ahamiyat kasb etadi. Pedagogik 

faoliyat kutilmagan vaziyatlar, holatlar va munosabatlarga boy bo‘lganligi bilan boshqa kasblardan ajralib turadi. 
O‘qituvchi insonlar bilan doimiy muloqot qilganligi, hamkorlik ishlarida faol bo‘lganligi, o‘qituvchilar jamoasi 
bilan ishlaganligi uchun bunday kutilmagan vaziyatlarga ko‘p duch keladi. Shunday vaziyatlarda o‘qituvchining 
improvizatsion qobiliyati alohida ahamiyatga egaligi ko‘rinadi.

“Improvizatsiya” so‘zi (lot. improvisus) ”kutilmagan, oldindan ko‘rilmagan, birdaniga sodir bo‘ladigan” degan 
ma’noni anglatadi. Improvizatsiya asosan ijodiy faoliyat, ayniqsa musiqiy faoliyat doirasida ko‘rib chiqiladi, biroq 
pedagog ham undan hech qanday jihatdan kam foydalanmaydi. Improvizatsiyani ijod doirasidan tashqarida 
o‘rganish deyarli imkonsiz, chunki u bir vaqtning o‘zida ham ijodning turi, ham uning tarkibiy qismi hisoblanadi.

MAVZUGA OID ADABIYOTLAR SHARHI
Pedagogning ijodiy salohiyatini rivojlantirishga bag‘ishlangan ilmiy tadqiqotlar ko‘plab mahalliy va xorijiy 

olimlarning izlanishlarida uchraydi (Y.P. Azarov, D.B.Bogojavlenskaya, K.N.Ventsel, L.S.Vigotskiy, V.I.Zagvya
zinskiy, V.A.Kan-Kalik, N.D.Nikandrov, M.N.Skatkin, V.A.Slastenin va boshqalar) [1].

Ba’zi izlanishlar inson faoliyatining o‘ziga xos akti sifatida ijod muammosining tushunchaviy-terminologik 
apparatini ishlab chiqish, uning xususiyatlari va mexanizmini o‘rganishga bag‘ishlangan (T.S. Altshuller, 
D.B.  Bogojavlenskaya, S.L. Rubinshteyn va boshqalar). Boshqa tadqiqotlar ijodiy faoliyat sub’yekti sifa-
tida shaxsni o‘rganish va ijodiy individuallikni shakllanti-rishga qaratilgan (Y.P. Azarov, V.I. Zagvyanskiy, 
V.A. Kan-Kalik, N.D. Nikandrov va boshqalar) [2].

Shuni ta’kidlash lozimki, ko‘plab tadqiqotchilar o‘qituvchining ijodiy faoliyatida improvizatsiyaning ahami
yatini tan olishiga qaramay, o‘z asarlarida ”pedagogik improvizatsiya” terminidan qochishgan. Chunki improvi
zatsiya – bu andoza va standartlardan chetga chiqishni anglatadi.

TADQIQOT METODOLOGIYASI
Improvizatsiyaning zarurligi haqida pedagog A.S.Makarenko so‘zlagan. U shunday deydi: ”Pedagogika – 

avvalo dialektik soha bo‘lib, unda pedagogik chora-tadbirlar va tizimlar bo‘yicha hech qanday mutlaq qoidalar 
o‘rnatilishi mumkin emas. Har qanday dogmatik nuqtai nazar, vaziyat va o‘sha lahzaning, o‘sha bosqichning 
talablariga javob bermasa, doimo yomon oqibatlarga olib keladi” [3].

V.A. Kan-Kalik dars davomida pedagogik improvizatsiyaning manbasiga qarab beshta turini ajratib ko‘r
satadi [4]:

1.	 Bilvosita kelib chiqqan improvizatsiya. Bu turda amaliy tafakkur va hissiy barqarorlik muhim rol o‘ynaydi. 

2.	 Ichki improvizatsiya. Bu pedagogning individual-ijodiy xususiyatlariga bog‘liq.

3.	 Materialning mantiqiy mazmuniga asoslangan improvizatsiya. Bu faol pedagogik tafakkur ishtiroki 
orqali amalga oshiriladi. 

4.	 O‘z-o‘zini tahlil qilish va sinfni idrok etish asosidagi improvizatsiya. 
5.	 Pedagogik ijodkorlikka asoslangan improvizatsiya. Bu pedagogik ”ilhomlanish” natijasi sifatida 

namoyon bo‘ladi.

Pedagogik improvizatsiya o‘qituvchi faoliyatini samarali tashkil etish vositasi, o‘quv-tarbiyaviy vazifalarni 
hal etuvchi usul sifatida qo‘llanilishi mumkin. Barcha pedagogik vazifalarni improvizatsiya yordamida bajarib 
bo‘lmasada, biroq ba’zi bir vazifalarni amalga oshirishda improvizatsiya muhim ahamiyatga ega [5].

TAHLIL VA NATIJALAR
Pedagogik improvizatsiyaning asosiy mazmuni kreativlik, ya’ni yaratuvchanlik bo‘lib, yaratuvchanlik 

pedagogik improvizatsiyaning asosiy komponenti sifatida kelib chiqadi. Bo‘lajak o‘qituvchilarning pedagogik 
improvizatsiyasini rivojlantirishda ularning yaratuvchanlik mustaqilligini rivojlantirishdagi asosiy funksional 
xususiyatlarini ajratib ko‘rsatishimiz lozim:

Integrativ-ijodiy funksiya – improvisatsiya ijodiy jarayonning barcha bosqichlarini o‘z ichiga olgan birinchi 
yaratuvchanlikdir, bunda o‘qituvchi hozirgi daqiqada “standart bo‘lmagan usullar yoki ma’lum bo‘lgan usullarning 
yangi kombinatsiyalari” ni namoyon etadi.

Tashkiliy-to‘ldiruvchi funksiya – bo‘lajak o‘qituvchilarni kasbiy pedagogik faoliyatda pedagogik improvi-
satsiyadan foydalanishga o‘rgatishda, pedagogik vaziyatlarning ko‘p qirraliligiga e’tibor qaratishlari muhimdir. 
Bunday vaziyatlarda improvisatsiya bilimlarni aktuallashtirish, jarayon sub’yektlarini yaratuvchanlikka birgalikda 
jalb etishda imkoniyat yaratadi. Shu jihatdan, pedagogik improvisatsiyaning funksional xususiyati talabalarni 
o‘zini ifodalay olishga tashkiliy-operativ yo‘nalishda harakatlantirishda namoyon bo‘ladi.

Yaratuvchan mustaqil faoliyatni faollashtirish funksiyasi – pedagogik improvisatsiya yaratuvchanlik orqali 
namoyon bo‘ladi, bunda muhim belgilar sifatida yaratuvchan faoliyatga bo‘lgan ehtiyoj, yaratuvchan ishga 
tayyorlik, mavzu bilan bevosita bog‘liq yaratuvchan g‘oyalar paydo bo‘lishi, yaratuvchan-likning intellektual 
boyitishga intiluvchi xarakteri kuzatiladi.

Refleksiv funksiya – sifatli pedagogik improvisatsiya uchun o‘z-o‘zini tahlil qiluvchi pedagogik refleksiya 
muhim ahamiyatga ega bo‘lib, u o‘zining improvisatsion qobiliyatlarini, ma’lum improvisatsiya turini tanlash, 
uning maqbulligi va samaradorligini aniqlashda namoyon bo‘ladi. Shuningdek, pedagogik refleksiya yaratuv
chanlik yondashuvining asosi ekanligi va izlanishlar, improvisatsiyalar, individual yutuqlarni aniqlash va ifoda-
lash yoki faoliyatni to‘g‘rilash zaruratining muhim qo‘shimchasi sifatida ta’kidlanadi. Shu tarzda refleksiya peda-
gogik yaratuvchanlikning manbai va asosi bo‘lib, uning yo‘qligida pedagogik improvisatsiya yuzaga kelmaydi, 
refleksiya butun improvisatsion-yaratuvchanlik jarayonni o‘z ichiga olishi lozim. Bo‘lajak o‘qituvchi pedagogik 
improvisatsiya muhitida refleksiya jarayonlarini qanchalik anglab, ularni boshqara olishi, uning o‘zini kasbiy 
pedagogik faoliyat yo‘lida ko‘ra olishiga, o‘z holati va faoliyat chegaralarini oldindan ko‘ra olishiga imkon yaratadi.

Integrativ-evristik funksiya – improvisatsiyani o‘rganish jarayonida bo‘lajak o‘qituvchilarni faoliyatga jalb 
qilаdi, bu asosida tajriba, bilim, noaniq his-tuyg‘ular, tasavvur, mantiq va xotira integratsiyasi yuz beradi, 
evristik komponent yaratuvchanlik sohasi, yaratuvchan intuitsiya va mustaqil yaratuvchanlik o‘zini ifoda etishni 
namoyon qilish imkonini beradi.

Pedagogik yordam funksiyasi – bu funksiya g‘oyaning kutilmagan intuitsion aniqlanishi va uni amalga 
oshirish yo‘lini tanlash asosida yuzaga keladigan ilhom, intuitsiya va mantiqiy birlik orqali amalga oshiriladi. 
Pedagogik yordam jarayoni ushbu funksiya doirasida tasavvur va intuitsiyaning rivojlanishi, yaratuvchan ilhom 
va yaratuvchan o‘zini his qilish holatining talab qilinishi, muloqot qilish qobiliyatining shakllanishi, yaratuvchan 
qayta shakllanish va jamoatchilik oldida o‘zini namoyon etish qobiliyatining shakllanishi, shuningdek, “ekspert 
rejimidan rejalashtirilgan holatga o‘tish” qobiliyatining rivojlanishiga qaratilgan.

XULOSA VA TAKLIFLAR
Pedagogik faoliyatda ijodkorlik va improvizatsiya o‘zaro chambarchas bog‘liq. Agar o‘qituvchi yangilikka 

intilsa, har bir darsga ijodiy yondashsa, u albatta dars jarayonida turli pedagogik improvizatsiyalarni ham 
amalga oshira oladi. Masalan, sinfdagi muayyan bir mavzuga o‘quvchilar qiziqmasa, ijodkor o‘qituvchi tezda 
bu mavzuni ularning qiziqishlariga moslab, bayon qila oladi, misollarni hayotdan oladi yoki interaktiv metodlarni 
qo‘llaydi. Bu esa o‘quvchilarning e’tiborini jalb qilishda va bilimlarni mustahkamlashda samarali bo‘ladi. Bunday 
yondashuvda, ayniqsa zamonaviy raqamli texnologiyalar bilan uyg‘unlashganda, ta’lim sifati sezilarli darajada 
oshadi.

Shuningdek, o‘qituvchining ijodkorligini rivojlantirish uchun ham muayyan sharoit va metodlar zarur. 
Bular orasida uzluksiz kasbiy rivojlanish, zamonaviy metodik vositalarni egallash, ilmiy va metodik tadbirlarda 
ishtirok etish, xorijiy tajribalarni o‘rganish, pedagogik innovatsiyalarni amaliyotga joriy etish kabi omillar muhim 
rol o‘ynaydi. Xususan, zamonaviy interaktiv texnolo-giyalar, raqamli platformalar, STEAM metodikasi, CLIL 
yondashuvi kabi yangi-liklar ijodkorlik va pedagogik improvizatsiya uchun qulay maydon yaratadi. O‘qituvchi bu 
vositalarni o‘zlashtirar ekan, u o‘zining professional salohiyatini oshiradi, o‘quvchilarning bilim darajasini esa 
zamon talablariga moslashtiradi.

